
Rezime/Abstract

Evropske integracije, kao proces povezivanja evropskih država i naroda podrazumijeva udruživanje svih resursa i
zajedničko donošenje odluka koje se tiču cijele Evropske unije u okviru njenih organa (Evropske komisije, Evropskog
parlamenta, Vijeća EU i sl.). Ovo povezivanje podrazumijeva proces stabilizacije i pristupanja kroz koji svaka država, koja
je potencijalni kandidat i kandidat za članstvo u Evropskoj uniji, mora proći.Cilj ovog rada je utvrditi na koji način misija
Evropske unije u Bosni i Hercegovini ima uticaja na napredak na putu evropskih integracija. Provedeno istraživanje je
pokazalo da vremenski okvir u kojem Evropska unija ostvaruje svoju ulogu u Bosni i Hercegovini u kontekstu evropskih
integracija obuhvata i onaj period prije otvaranja same Delegacije Evropske unije u Sarajevu, čak od početka same
disolucije SFRJ. Od 1991. godine pa do danas, Evropska unija putem svojih predstavnika, specijalnih misija i institucija koje
djeluju u Bosni i Hercegovini ostvaruje aktivnosti kako bi Bosna i Hercegovina prešla na ekonomiju slobodnog tržišta,
transponovala i uskladila svoje propise sa pravnom stečevinom Evropske unije, preuzela evropske standarde i prošla kroz
mnoge druge promjene, sve kako bi se postigao krajnji cilj – da Bosna i Hercegovina postane punopravna članica Evropske
unije. Ključne riječi: evropske integracije, mirovni sporazumi, proširenje Evropske unije, proces stabilizacije i
pridruživanja, institucije Evropske unije u Bosni i Hercegovini.

